
Қадрли муштарий!
2025 йилнинг биринчи ярим йил-

лигига даврий нашрларга обуна 
қизғин давом этмоқда. 

Мустақиллик билан тенгдош 
халқ минбари ва овози, фахри 
саналмиш нашр омма ва давлат 
ўртасидаги олтин кўприк – доно 
маслаҳатгўй вазифасини ҳалол 
ва виждонан адо этмоқда. Ҳамиша 
шундай бўлиб қолади.

Маънавий жиҳатдан юксалиб, камолот сари интилмоқ 
истасангиз, кун сайин вилоят янгиликларидан воқиф 
бўлмоқни ихтиёр айлаб, оламшумул воқеалардан бохабар 
бўлай десангиз, ҳеч иккиланмай суюкли «Жанубий Қозоғис-
тон» рўзномасига ёзилинг.

Туркистон вилоятининг «Жанубий Қозоғистон» ижти-
моий-сиёсий газетаси таҳририятидаги рақобатбардош, 
изланувчан жамоа доим сизларнинг орзуингиздаги жиҳат-
ларга эътибор қаратишга, маънавий хизмат кўрсатишга 
шай.

 � Обуна–2025

6 ойга обуна баҳоси:
«Қазпошта» ҲЖ орқали – 

3415,50 тенге;

 Вилоят ижтимоий-сиёсий газетаси

“ЖАНУБИЙ 
ҚОЗОҒИСТОН” – 

ДОНО ДЎСТИНГИЗ, 
ҲАМКОРИНГИЗ!

НАШР 
КЎРСАТКИЧИ: 

65466

(Давоми 2-бетда).

ДАВЛАТ РАҲБАРИ ПОЛЬША 
П РЕЗИДЕНТИГА ТАБРИК ЙЎЛЛАДИ

Қасим-Жўмарт Тўқаев Анжей Дудани Польша Рес-
публикасининг  Мустақиллик куни билан табриклади.

Президент ўз табригида Қозоғистон ва Польша ўрта-
сидаги муносабатлар жадал ривожланиб бораётганини 
қайд этиб, ўзаро ҳамкорлик бундан буён ҳам ҳар икки 
давлат манфаати йўлида мустаҳкамланиб боришига 
ишонч билдирди.

Қ. Тўқаев Анжей Дуда ва Польша халқига фаровонлик 
тилади.

Akorda.kz. маълумотлари асосида.

120 МЛН ДОЛЛАРЛИК 
ШАРТНОМАЛАР ИМЗОЛАНДИ
Шанхайда ўтган 7-Хитой халқаро импорт кўргазма-

си (CIIE) Қозоғистон ва Хитой ҳамда бошқа давлатлар 
ўртасидаги савдо-иқтисодий алоқаларни мустаҳ-
камлашда муҳим қадам бўлди.

Кўргазмада Қозоғистон гўшт-ёғ маҳсулотлари, қури-
тилган туя сути, шарбатлар ва мармеладларни етказиб 
бериш бўйича 120 миллион долларлик шартномалар 
имзолади. Ўтган йили кўргазмада тузилган шартномалар 
ҳажми 81 миллион АҚШ долларидан зиёдни ташкил этди.

TikTok ижтимоий тармоғида Қозоғистон маҳсулотлари-
нинг онлайн савдоси очилди ва бу асосий янгиликлардан 
бири бўлди. Хитойнинг Jiangsu Soho Holding Group Co., Ltd 
компанияси билан ҳамкорликда бутун дунё бўйлаб томо-
шабинларга Қозоғистон маҳсулотлари билан танишиш 
ва уларни онлайн харид қилиш имконини берувчи дастур 
ҳам амалга оширилди. Икки кунлик онлайн савдода 450 
минг юанлик маҳсулот сотилди.

Қозоғистоннинг CEREBRA AI ва Alaqan AI компанияла-
ри Марказий Осиёда ўтган «Maker in China» 2024 йилги 
кичик ва ўрта бизнес учун дунёвий инновациялар ва тад-
биркорлик танловининг минтақавий финалида биринчи 
ва иккинчи ўринларни эгаллаб, Қозоғистоннинг техноло-
гик салоҳияти юксак эканлигини тасдиқлади.

Кўргазма доирасида стратегик аҳамиятга молик шарт-
номалар имзоланди. Туркистон вилояти Туризм бошқар-
маси ва Баҳрайн Қироллигининг Export Bahrain компания-
си ўртасида Туркистон вилоятига сайёҳлик йўналишла-
рини ривожлантириш ва сайёҳлар оқимини кўпайтиришга 
қаратилган ҳамкорлик меморандуми ҳам ушбу анжуман 
доирасида имзоланди. Қирғизистоннинг Nomad Art ком-
панияси билан ҳам икки давлат ўртасида маданий ва са-
йёҳлик алмашинувини ривожлантириш бўйича шартнома 
тузилди.

Informburo.kz. маълумотлари асосида.

“СОҒЛОМ ҚОЗОҒИСТОН” 
ТИББИЙ ПОЕЗДИ – ЎРДАБОШИДА

“Соғлом Қозоғистон” тиббий поезди Ўрдабоши 
туманининг Бадам қишлоғида тўхтади. 24 соат даво-
мида мамлакатнинг таниқли шифокорлари қишлоқ 
аҳолисига бепул тиббий, руҳий ва ҳуқуқий ёрдам кўр-
сатди. 

Саккиз вагонли тиббий поезд кичик жарроҳ и хонаси 
ва лабораторияга эга. Ўрдабошиликларга терапевт, оф-
тальмолог, стоматолог, ЛОР, жарроҳ, уролог, педиатр ва 
бошқа мутахассислар хизмат кўрсатишди.

 Вилоят минтақавий алоқалар хизмати.

Лойиҳанинг умумий қиймати 
13 млрд тенгени ташкил этади ва 
унинг қурилиши якунлангач, янги 
заводлар ишга туширилади.

Туркистон вилояти ҳокими 
Дархан Сатибалди мазкур ҳу-
дудга ташриф буюриб, қурилиш 
ишларини назорат қилди. Пуд-
ратчи бошқарма раҳбари ва “Тур-
кистон” ижтимоий-тадбиркорлик 
корпорацияси масъул бошқаруви 

раҳбарига тегишли топшириқлар 
берди.

– Саноат паркидаги бино-
лар ўз вақтида фойдаланишга 
топширилиши керак. Аввало, 
маиший техника ва электрон 
маҳсулотлар ишлаб чиқарадиган 
заводларнинг бинолари қури-
лишини якунлаб, ишга тушириш 
керак. Саноат паркидаги ҳар 
бир бино учун янги лойиҳаларни 

ишлаб чиқиб, шартнома тузиш 
зарур. Сармоядорлар билан ти-
зимли ишлашни давом эттириш 
керак, – деди Дархан Сатибалди.

Келажакда саноат парки 100 
гектар майдонни эгаллаб, ҳуду-
дида 151та иншоот барпо эти-
лади. Қурилиш-монтаж ишлари 
“Туркистон” ижтимоий корхона 
корпорацияси ва хусусий сар-
моядорлар маблағлари ҳисоби-
дан амалга оширилмоқда. Ушбу 
лойиҳа 3 босқичда амалга оши-
рилади.

Биринчи босқичда 30 гектар 
ерда (154,8 млрд тенге сармоя 
жалб этилади) 29та лойиҳани 
амалга ошириш режалаштирил-
ган. Бугунги кунда 10та бинонинг 
қурилиши якунланиб, 24,7 минг 
квадрат метр майдон фойдала-
нишга топширилди. Келгуси йили 
8та лойиҳа амалга оширилиб 
(сармоя ҳажми – 36,5 миллиард 
тенге), 712 янги иш ўрни ярати-
лади.

Ҳозир саноат паркида “BNK 
Group” МЧБ корхонаси (сармоя 
– 14,1 млрд тенге, 140та янги иш 
ўрни) сув тежаш технологияла-

ри – ёмғирлатиб ва томчилатиб 
суғориш тизимлари учун ускуна-
лар ишлаб чиқармоқда, “Aqniet 
Holding” МЧБ (сармоя – 5,9 млрд 
тенге, 75та янги иш ўрни) мактаб 
жиҳозларини ишлаб чиқарув-
чи корхона, Украинанинг “UBC 
Group” компанияси (сармоя – 10 
миллиард тенге, 160та янги иш 
ўрни) саноат музлатгичлари иш-
лаб чиқарувчи ва бошқа корхона-
ларни ишга туширган.

2024 йил охиригача 13та, 2025 
йилнинг биринчи чорагида 16та 
бинони фойдаланишга топши-
риш режалаштирилган.

Иккинчи босқичда 2025-2026 
йилларда 70 гектар майдонда 
112та бино қуриш режалашти-
рилган.

Учинчи босқичда, яъни 2025 
йилда 14та бинони ишга туши-
риш режалаштирилган (сармоя – 
35,1 млрд тенге). Тадбиркорларга 
муҳандислик инфратузилмаси 
ва қурилиши тайёр бўлган ишлаб 
чиқариш иншоот лари таклиф 
этилиб, янги иш ўринлари очи-
лади). 

24.kz. маълумотлари асосида.

Боку шаҳрида ўтган БМТ-
нинг Иқлим ўзгариши тўғ-
рисидаги ҳадли конвен-
цияси томонлари конфе-
ренциясининг 29-сессияси 
(COP29) доирасидаги Жа-
ҳон етакчилари саммити-
нинг ялпи мажлисида нутқ 
сўзлади.

Та д б и р д а  д у н ё н и н г 
80дан ортиқ мамлакатидан 
давлат ва ҳукуматлар, ну-
фузли халқаро ташкилот-
лар ва молия институтлари 
раҳбарлари иштирок этди.

Нутқи аввалида Қасим-Жў-
март Тўқаев Қозоғистон дунёвий 
иқлим ўзгаришига қарши кураш-
да халқаро ҳамкорлик муҳимли-
гини қайд этди.

– Иқлим ўзгариши муаммоси 
йилдан-йилга долзарб аҳамият 
касб этиб, уни ҳал қилиш учун ду-
нё мамлакатларидан ҳамкорлик-
даги саъй-ҳаракатларни талаб 
қилмоқда. Қозоғистон ўз олдига 
2060 йилгача углерод нейтрал-
лигига эришишни юксак мақсад 
қилиб қўйган. Ушбу вазифанинг 
ижросини таъминлашда аниқ 
молиялаштириш манбалари ва 
замонавий технологияларга тая-
нишимиз зарур. Шунингдек, “Янги 
жамоавий иқлимни молиялашти-
риш мақсади” (NCQG) доираси-
да табиий ўзгаришларга мойил 
бўлган минтақаларга, айниқса, 
денгизга чиқиш имкони бўлмаган 
ривожланаётган мамлакатларга 
алоҳида эътибор қаратишимиз 
даркор. Дунёдаги зарарли чи-
қиндиларнинг бор-йўғи 1 фоизи 
Марказий Осиё мамлакатларига 
тўғри келади. Шунга қарамай, бу 

минтақа кўплаб иқлим таҳдидла-
рига дучор бўлмоқда. Табиатдаги 
ўзгаришларга жавоб бериш чора-
лари самарадорлигини ошириш 
учун биз сунъий заковат, сунъий 
йўлдошнинг илғор технология-
ларидан, хавф-хатарлар, сув 
ва ер захиралари ҳақида эрта 
огоҳлантириш учун самаралироқ 
бошқарадиган бошқа рақамли 
воситалардан фаол фойдалани-
шимиз зарур. Марказий Осиёда 
иқлим ўзгаришлари нафақат 
табиий муҳитга, балки ижти-
моий-иқтисодий шароитларга 
ҳам салбий таъсир кўрсатмоқда. 
Бу ўзгаришлар озиқ-овқат хавф-
сизлиги, камбағалликни қисқар-
тириш ва барқарор ривожланиш-
га қаратилган саъй-ҳаракатларга 
тўсқинлик қилади. Таъкидлаш 

жоизки, Қозоғистон иқлим ўзга-
ришлари ва унинг оқибатларига 
қарши курашда фаол иштирок 
этмоқда. Ҳукуматнинг экологик 
ташаббуслари ва ислоҳотлари 
минтақа халқлари учун соғлом 
ва барқарор муҳитни яратишга 
қаратилган. Бундан ташқари, 
халқаро ҳамкорлик доирасидаги 
ташаббуслар минтақанинг эколо-
гик барқарорлигига хизмат қила-
ди, – деди Президент.

Қозоғистон ҳавога чиқаётган 
иссиқхона газлари миқдорини 
камайтириш ва тупроқни ўғитлаш 
йўли билан деҳқончилик усулла-
рини такомиллаштириши учун 
ҳар томонлама қулай давлатдир. 
Мамлакатда қишлоқ хўжалигига 
яроқли 200 миллион гектар ер 
бунга имкон бермоқда. Прези-

дент манфаатдор томонларга 
Қозоғистоннинг бу борадаги са-
лоҳиятини ўрганишга чақирди.

– Мамлакатимиз жаҳон уран 
захирасининг 43 фоизини таъ-
минлайди ва кам углеродли 
энергия манбаи ҳисобланган 
атом энергетикасини ривожлан-
тиришда муҳим ўрин тутади. Жо-
рий йилнинг октябрь ойида ўтган 
умумхалқ референдумида халқи-
мизнинг аксарияти Қозоғистонда 
атом электр станцияси қурили-
шини қўллаб-қувватлади. Биз 
ушбу соҳадаги етакчи технологик 
гигантлар билан ҳамкорликда 
ушбу лойиҳа хавфсизлиги ва са-
марадорлигини таъминлашга ин-
тиламиз, – деди Давлат раҳбари.

Қасим-Жўмарт ТЎҚАЕВ:

ИҚЛИМ ЎЗГАРИШИГА ҚАРШИ КУРАШДА 
ДУНЁВИЙ БИРДАМЛИК ЗАРУР

 Президент

ÁÓÞÊ ÊÅËÀÆÀÊ 
ÁÓÃÓÍÄÀÍ ÁÎØËÀÍÀÄÈ
ТУРКИСТОН ШАҲРИДАГИ САНОАТ ПАРКИДА

 1000га ЯҚИН ИШ ЎРНИ ЯРАТИЛАДИ

Туркистон вилоятининг Саврон туманида сармоялар ҳи-
собидан “Индустриал парк” лойиҳасининг қурилиш ишлари 
жадал олиб борилмоқда.

Саноат парки 30 гектар майдонда жойлашган бўлиб, ҳуду-
дида 42та бино қурилиши режалаштирилган. Бугунги кунда 
10та бино фойдаланишга топширилган.



2
№135 (3481), пайшанба, 
14 ноябрь 2024 йил.
Janubiy.kz

Сиёсат ва иқтисодиёт

 Қозоғистон Республикаси Мустақиллигига – 33 йил

(Давоми. Боши 1-бетда).

Қасим-Жўмарт Тўқаев жаҳондаги сув захиралари муам-
мосига тўхталди.

– Иқлим ўзгариши дунёвий сув айланмасига таъсир кўр-
сатмоқда. Дунёдаги табиий офатларнинг 80 фоиздан ортиғи 
сув атрофида содир бўлади. Бу йил мамлакатимиз мисли 
кўрилмаган сув тошқинларига мубтало бўлди. Келажакда 
бундай фавқулодда вазиятларга тезкорлик билан жавоб 
бериш ва уларнинг оқибатларини бартараф этиш тадбирла-
рини жадал амалга ошириш мақсадида сув захираларини 
бошқаришнинг мажмуавий тизимини жорий қиламиз. Жаҳон 
эътиборини сув муаммосига қаратиш мақсадида жорий йил-
нинг декабрь ойида Франция билан биргаликда “Ягона сув” 
саммитини ўтказамиз. Анжуман иштирокчилари жаҳон миқё-
сида сув захираларини бошқариш масалаларини муҳокама 
қиладилар. Бугунги кунда Каспий денгизи хавф остида. 
Уни қутқариш умумий масъулият ва узоқ муддатли халқаро 
ҳамкорликни талаб қилади. Шу муносабат билан биз Озар-
байжон Президенти Илҳом Алиевнинг Каспий бўйи давлат-
ларидан экспертлар гуруҳини тузиш ҳақидаги таклифини 
қўллаб-қувватлаймиз. Айни пайтда Қозоғистонда Оролни 
қутқариш борасида аниқ чора-тадбирлар кўрилмоқда, – де-
ди Президент.

Ўз нутқини якунлар экан, Қ. Тўқаев Озарбайжоннинг 
CОР29га муваффақиятли раислиги ва саммитни юқори 
савияда ташкил этгани учун Президент Илҳом Алиевга 
миннатдорчилик билдирди. Давлат раҳбари Қозоғистон 
адолатли, шаффоф ва очиқ иқлим кун тартибини шакллан-
тиришда халқаро ҳамжамият билан ҳамкорликни янада мус-
таҳкамлашга тайёрлигини маълум қилди.

Сўнг сўзга чиққан Ўзбекистон Президенти Шавкат Мир-
зиёев атроф-муҳит ифлосланиши билан боғлиқ хатарларни 
қисқартириш, барқарор биохилма-хиллик ва трансчегаравий 
сув захиралари масалаларида ягона ёндашувлар ишлаб 
чиқиш зарурлигини қайд этиб, Бирлашган Миллатлар Таш-
килоти шафелигида Дарё экотизимларининг бутунлиги ва 
экологик хавфсизлигини таъминлаш соҳасида мажбурият-
лар тўғрисидаги Декларацияни ишлаб чиқиш ҳамда денгиз-
га чиқиш йўлига эга бўлмаган мамлакатлар учун БМТнинг 
инновацион агросаноат ташкилотини ташкил этиш таклиф-
ташаббусларини илгари сурди.

Ўзбекистон Президенти COP29 мамлакатлари вакил-
ларини келгуси йили 15 майда – Халқаро иқлим кунида 
Оролбўйида ўтказиладиган Рақамли “яшил” ташаббуслар 
дунёвий фестивалида иштирок этишга таклиф қилди.

Анжуман доирасида Боку портида янги юк терминалини 
барпо этиш бўйича қўшма корхона ташкил этиш тўғрисидаги 
меморандум имзоланди.

Шартномани “Қозоғистон темир йўллари” АЖ бошқару-
ви раиси Нурлан Сауранбаев, “Боку халқаро денгиз савдо 
порти” ҲЖ бош директори Талеҳ Зиядов ва Xi’an Free Trade 
Port Construction and Operation Co Ltd бош директори Юань 
Сяоцзюнь имзолади.

Лойиҳа доирасида Алят қишлоғидаги Боку портида 40 
гектар майдонда интермодал юк терминали инфратузилма-
сини барпо этиш ва ривожлантириш режалаштирилган.

Лойиҳа Транскаспий халқаро транспорт йўналиши орқали 
Хитой – Европа –  Хитой йўналиши бўйича контейнер поезд-
лари ҳажмини оширади, етказиб бериш муддатлари, транс-
порт харажатлари ва қайта юклаш вақтини қисқартиради.

Қайд этилишича, Боку халқаро денгиз савдо порти ҳуду-
дида янги юк терминали қурилишини 2025 йилда фойдала-
нишга топшириш режалаштирилган.

  
 Akorda.kz. ва 24.kz. 

маълумотлари асосида.

Қасим-Жўмарт ТЎҚАЕВ:
ИҚЛИМ ЎЗГАРИШИГА 

ҚАРШИ КУРАШДА 
ДУНЁВИЙ 

БИРДАМЛИК ЗАРУР

 
Бир ой муқаддам минтақа раҳбарининг куз-қиш мавсумига тайёргар-

лик бўйича йиғилишда берган кўрсатмалари асосида ёқилғи-энергетика 
захираларини тежаш ва бир маромда етказиб бериш бўйича чора-тадбир-
лар ишлаб чиқилди. 

Кичик корхона соатига 12000 метр 
маҳсулот ишлаб чиқаради. Корхона 
иссиқхоналар учун плёнка ва ип ишлаб 
чиқаради. Ишлатилган полиэтилен ма-
териалларни чуқур қайта ишлаш йўли 
билан кўчат экиш учун идишлар тайёр-
лаш ҳам режалаштирилган. Цехда 6 
киши доимий иш билан таъминланган.

Мақтаарал туманидаги “Cotton Май” 
МЧБда ҳам хориждан келтирилган авто-
матлаштирилган ускуналар ўрнатилиб, 
янги технология асосида пахта мойи 
ишлаб чиқариш йўлга қўйилган. Корхона 
бир кеча-кундузда  2 минг тонна чигитни 
қайта ишлаш қувватига эга.

Нурбол Турашбеков қишлоқ хўжали-
гини ривожлантиришда инновациялар 
муҳим ўрин тутишини таъкидлади.

АҲОЛИ БАНДЛИГИ ВА 
ФАРОВОНЛИГИ – 
УСТУВОР ВАЗИФА

2024 йилнинг III чорагида ви-
лоятда ишсизлар сони 40,7 минг 
нафарни ташкил этди. Ишчи 
кучига нисбатан ишсизлик дара-
жаси 4,8 фоизни ташкил этади.

2024 йил 1 сентябрь ҳолатига 
кўра, бандликка кўмаклашиш 
органларида ишсиз сифатида 
рўйхатга олинганлар сони 34 
минг 847 нафарни ёки ишчи ку-
чининг 4,1 фоизини ташкил этди. 
II чоракда ходимларнинг ўртача 
ойлик номинал иш ҳақи (кичик 
корхоналардан ташқари) 324 
470 тенгени ташкил этиб, 2023 
йилнинг II чорагига нисбатан 8,5 
фоизга ўсди.

2024 йилнинг учинчи чораги-
да вилоят аҳолисининг ўртача 
жон бошига даромадлари 109 
628 тенгени ташкил этди. 2023 
йилнинг учинчи чорагига нисба-
тан 18,4 фоизга юқори бўлди.

САНОАТ ВА 
АГРОСОҲАЛАР

 РИВОЖЛАНМОҚДА

2024 йил январь-сентябрь ой-
ларида жорий нархларда саноат 
маҳсулотлари ишлаб чиқариш 
ҳажми 749 351,5 миллион тен-
гени ташкил этди, бу 2023 йил 
январь-сентябрь ойларига нис-
батан 7 фоизга кўпдир.

Тоғ-кон саноатида маҳсулот 
ишлаб чиқариш ҳажми 3,1 фоиз, 
қайта ишлаш саноатида 11,4 
фоиз, электр энергияси, газ, 
буғ, иссиқ сув таъминотида 15,2 
фоизни ташкил этди.

2024 йил январь-сентябрь ой-

ларида қишлоқ хўжалиги маҳсу-
лотларини (хизматлари) ишлаб 
чиқариш жами 438558,8 мил-
лион тенге ёки 2023 йил январь-
сентябрь ойларига нисбатан 
106,8 фоизни ташкил этди.

ИҚТИСОДИЁТ – 
ИЖТИМОИЁТ КЎЗГУСИ 

Озиқ-овқат маҳсулотлари ба-
ҳоси 0,1 фоизга, ноозиқ-овқат 
маҳсулотлари нархи 9,4 фоизга, 
аҳолига кўрсатилган пуллик хиз-
матлар улуши 6,2 фоизга ошди.

2024 йил сентябрь ойида 
2023 йил декабрига нисбатан 
ишлаб чиқариш корхоналари са-
ноат маҳсулотлари нархлари 1,6 
фоизга ошди.

2024 йил январь-сентябрь 
ойларида чакана товар айир-
бошлаш ҳажми 205 758 миллион 
тенгени ташкил этди ёки 2023 
йилнинг шу даврига нисбатан 
6,1 фоизга ошди.

2024 йил январь-сентябрь ой-
ларида улгуржи товар айирбош-
лаш ҳажми 101 244,3 миллион 
тенгени ёки 2023 йилнинг шу 

даврига нисбатан 127,3 фоизни 
ташкил этди.

САРМОЯ – 
ИҚТИСОДИЁТ ТАЯНЧИ

Туркистон вилоятига 442 
млрд тенге сармоя жалб қили-
ниб, мақсадли кўрсаткич 115 
фоизга бажарилган. Бу 2018 
йилги кўрсаткичдан 39 фоиз кўп. 
Вилоят ҳокимлигининг маълу-
мотларига кўра, минтақа сар-
моялар ўсиш суръати бўйича 
республика миқёсида 14-ўрин-
дан 2-ўринга кўтарилди. Жорий 

йилда қайта ишлаш саноатига 
жалб қилинган сармоялар ҳаж-
ми 20,8 млрд тенгени ташкил 
қилди. Минтақада илк бор сар-
моявий лойиҳалар рўйхати иш-
лаб чиқилди. Ундан жами 3,4 
трлн тенгега амалга оширилаёт-
ган 374та лойиҳа ўрин олди. Шу 
жумладан, 50та лойиҳа сама-
рали якунланган бўлса, жорий 
йилда жами 410 млрд тенгелик 
100дан зиёд сармоявий лойи-
ҳаларни амалга ошириш режа-
лаштирилган. 

Минтақанинг сармоявий жо-
зибадорлигини ошириш мақса-

дида “TURKISTAN” махсус иқти-
содий ва “TURKISTAN” индуст-
риал минтақалари ишга туши-
рилди. Шунингдек, “TURKISTAN” 
индустриал минтақа ҳудудида 
сармоядорлар ва ишчилар учун 
махсус замонавий экошаҳарча 
барпо этилади. Индустриал 
минтақаларда 41,5 млрд тенге -
лик 58та лойиҳа амалга оши-
рилмоқда.

    Вилоят статистика 
бошқармаси

 маълумотлари асосида.

Туркистон вилояти Қо-
зоғистондаги энг кўп аҳо-
ли яшайдиган минтақа. У 
Қозоғистон мустақилликка 
эришгандан кейин ташкил 
этилган янги вилоятлардан 
бири. Қозоғистоннинг жану-
бида жойлашган. 2018 йилда 
маъмурий марказ Шимкент-
дан Туркистонга кўчирилди. 
Шимкент республика аҳа-
миятига молик шаҳар мақо-
мини олди. Янги вилоятга 
Туркистон номи берилди. Бу-
гунги кунда аҳолиси сони 2 
миллиондан ошади. Шимол-
да Улитау, шарқда Жамбил, 
ғарбда Қизилўрда, жанубда 
Ўзбекистон Республикаси 
билан чегарадош. Вилоят 
таркибига 14та маъмурий 
туман, 4та шаҳар ҳокимлиги, 
7та шаҳар, 13та қишлоқ, 171та 
қишлоқ округи, 932та қишлоқ 
киради.

ИССИҚЛИК МАРКАЗИ 
ФАОЛИЯТИ ДОИМИЙ НАЗОРАТДА

Вилоят ҳокими Дархан Сатибалди 
ушбу вазифалар ижросини таъминлаш , 
аҳолининг яшаш шароитларини яхши-
лаш ҳамда қишга тайёргарлик ишлари 
доирасида Кентов шаҳридаги 5-сонли 
иссиқлик марказида амалга оширилган 
таъмирлаш ва замонавийлаштириш 
ишлари ва ҳозирги фаолияти билан 
яқиндан танишди. 

Пудратчи ташкилот, ушбу соҳага 
масъул раҳбарлар, шаҳар ҳокимининг 
ҳисобот ва таклифларини тинглади ва 
тегишли топшириқлар берди.

Бугунги кунда бу ерда 216 киши икки 
навбатда тинимсиз меҳнат қилмоқда. 
Умуман, вилоят ва “Кентау-Сервис” 

ДКК 5-Иссиқлик энергия марказининг 
навбатдаги иситиш мавсумига тайёр-
гарлиги минтақавий штабнинг доимий 
назоратида.

Кентов шаҳридаги иссиқлик маркази 
1956 йилдан буён тубдан таъмирлан-
маган. Эскириш даражаси 85 фоиздан 
ошган. Шу боис, жорий йили 6та қозон-
хонада қайта қуриш ишлари олиб бо-
рилмоқда. Бугунги кунда 8-9-10-11-қо-
зонхоналарда таъмирлаш ишлари якун-
ланди. Қолган икки қозонхонада (7, 12) 
қурилиш-монтаж ишлари режа асосида 
амалга оширилмоқда.

Вилоят ҳокимининг 
матбуот хизмати.

Келесда қайта 
ишлаш соҳаси 

ривожланмоқда

Вилоят ҳокими ўринбосари 
Нурбол Турашбеков Келес тума-
нидаги “Умаров Н” деҳқон хўжа-
лигининг қайта ишлаш цехида 
бўлиб, унинг фаолияти билан 
яқиндан танишди.

Тадбиркор 2023 йилда Хи-
тойдан томчилатиб суғориш 
тизимида фойдаланиладиган 
эгилувчан қувурлар ишлаб чи-
қарувчи махсус ускуна харид 
қилиб, ишга туширди.

– Деҳқонларга чуқур ишлов бериш 
технологияси ва унинг афзалликлари 
ҳақида кенг маълумот берилиши керак. 
Замон талабларига жавоб берадиган 
маҳсулотларни ишлаб чиқариш учун 
биз технологик тараққиётдан ортда 
қолмаслигимиз жоиз . Бу борадаги 
ишларни созлаш орқали бозордаги 
муомалани ягона тизимга келтириш 
мумкин, – деди у.

Вилоят ҳокими ўринбосари тадбир-
кор ва деҳқонлар билан келишилган 
ҳолда бу борада аниқ таклифлар иш-
лаб чиқиш юзасидан мутасадди мута-
хассисларга топшириқлар берди.

Вилоят ҳокимининг 
матбуот хизмати.

ИСТИҚЛОЛ НУРИДАН МУНАВВАР ЎЛКА

Тинчлик, осойишталик туфайли мустақил юрти-
миз йилдан йилга обод бўлиб, халқ фаровонлиги 
юксалмоқда. Дарҳақиқат, тинчлик қарор топган юрт-
да хотиржамлик ҳукм суради, оқибатда, жамиятда 
ҳар томонлама юксалиш ва тараққиёт юз беради. 
Одамларнинг ўзаро бир-бирларига ишонч ва садо-
қатлари, меҳр ва мурувватларининг самимий бўли-
ши ҳам асосан хотиржамликка боғлиқдир. Давлат 
раҳбари Қасим-Жўмарт Тўқаев жамиятимиз олдида 
турган барча вазифаларни ҳал этишнинг энг асосий 
мақсади халқ фаровонлигини ошириш, турмушини 
яхшилаш, дея таъкидлаган эди. Мана, Мустақил-
лигимизнинг 33 йиллиги арафасида бу мақсаднинг 
амалга ошганига гувоҳ бўлмоқдамиз. Фақатгина 
Тўлебий туманида деярли барча қишлоқлар газ-
лаштирилди, янги мактаблар, ижтимоий-маданий 
иншоотлар қурилиб, фойдаланишга топширилди, 
буларнинг барчаси мустақиллигимиз туфайли.

Мустақиллик йилларида тадбиркорлик, ишбилар-
монликка кенг йўл очилди. Бунинг натижаси ўлароқ, 
топган сармояларини ўз оиласи, қишлоғи манфаат-
лари йўлида сарфловчилар кўпайди. 

Хусусий болалар боғчаларининг очилиши ҳам 
шулар жумласидандир. Иссиқхоналар, мева сақ-
лашга мўлжалланган совутгич омборлар, замона-
вий савдо марказлари, ишлаб чиқариш цехлари 
ишга туширилмоқда. Президентимиз Мактубида 
юртимизда мустақиллик йиллари босиб ўтилган 
масофалар, эришилган ютуқлар, қўлга киритилган 
натижалар чуқур таҳлил қилиб берилди. Дунёнинг 
мана-ман деган мамлакатлари жаҳон иқтисодий, 
молиявий инқирозидан азият чекаётган бир шароит-
да диёримизда улкан қурилиш бунёдкорлик ишла-
рининг амалга оширилаётгани, йирик корхоналар, 
намунали уй-жой бинолари барпо этилаётгани ҳақи-
қатдан ҳам танлаган тараққиёт йўлимиз тўғри экани-
нинг тасдиғидир. Мамлакатимизда тадбиркорликни 
ривожлантиришга қаратилаётган эътибор қишлоқ 
хўжалигида банд бўлган аҳолининг асосий қисми-
ни саноат ва хизмат кўрсатиш соҳаларига жалб 
этилаётгани, фан ва таълим, маданият ва спорт 
соҳаларида юксалишлар юз бераётгани – буларнинг 
барчаси жаҳонда Қозоғистоннинг нуфузини янада 
оширишга хизмат қилмоқда.

Президент Мактубида белгиланган вазифаларни 
амалга ошириш мақсадида банд бўлмаган аҳоли 
ва ишсизларга, биринчи галда ёшлар, имконияти 
чекланган шахсларни касбий қайта тайёрлаш ва иш 
билан таъминлаш, шунингдек, ишсизларга моддий 
мадад бериш борасида сифатли хизматлар кўрса-
тиш, ёлғиз қариялар, камхарж оилалар ва аҳоли-
нинг бошқа эҳтиёжманд тоифаларини ижтимоий 
муҳофаза қилиш бўйича таъсирчан ва аниқ чора-
тадбирларнинг ижросини таъминлаш, ижтимоий 
хизмат кўрсатиш дастакларини, меҳнат муносабат-
ларини такомиллаштириш, моддий рағбатлантириш 
ва меҳнатни муҳофаза қилиш дастурларини амалга 
ошириш каби масалалар маслаҳатдаги “АMANAT” 
партияси фракциясининг доимий эътиборида.

«Албатта, тараққиёт йўлимиз доим равон бўла-
вермайди. Ҳеч ким четдан келиб Қозоғистонни ри-
вожлантириб бермайди. Бунинг учун мамлакатнинг 
ҳар бир фуқароси замон билан ҳамнафас бўлиши 
керак. Умуман, бундай инқироз даврида халқимиз 
ҳамжиҳатлик ва бирликни сақлаши керак. Бошқа 
йўл йўқ. Агар биз Адолатли Қозоғистонни барпо 
этмоқчи бўлсак, сиёсий ва иқтисодий ислоҳотларни 
амалга оширишнинг ўзи етарли эмас. Энг муҳими, 
жамоатчилик онгини, фуқароларнинг хоҳиш-иро-
дасини ўзгартиришдир. Бусиз қолган барча ишлар 
бефойда», деди Давлат раҳбари Қасим-Жўмарт Тў-
қаев халққа йўллаган Мактубида. 

Ҳақиқатда ҳам, турли даражадаги маслаҳатлар-
да фаолият юритаётган депутатларимизнинг сай-
ловчилар билан учрашувлари самарали кечмоқда. 
Тўғри, бундай учрашувлар илгари ҳам бўларди, 
аммо уни биров билса, биров билмасди. Бугун эса 
мамлакатимизнинг ҳамма бурчакларида турли касб-
даги кишилар депутатлар билан учрашув таассурот-
ларини муҳокама қилмоқда, депутат кўтарган маса-
лалар ечимини кутиб яшамоқда. Эҳтимол, уларнинг 
айримлари ўзлари кўтарган муаммолар ечимининг 
депутатга бевосита дахлдор эмаслигини яхши анг-
ламас, аммо энди улар халқ вакилига ишона бош-
лади! Одамлар бу учрашувлардан яна бир нарсани 
англашди: фаоллик депутатга хос фазилат экан!

  Нурлан ҚЎЙБАҒАРОВ,
         Тўлебий туман маслаҳати раиси.

Қозоғистон Республикаси 
Мустақиллигига – 33 йил

ФАОЛЛИК – ДЕПУТАТГА
ХОС ФАЗИЛАТ

Яна такрор айтаман – жамиятимизда қонун ва 
интизом ҳукмронлик қилиши даркор. Бу – бутун 
жамият ва ҳар бир инсоннинг хавфсизлигини 
таъминлашнинг асосий талабидир. Шундагина 
биз Адолатли, Тоза ва Хавфсиз Қозоғистонни 
барпо эта оламиз. 

Ушбу стратегик мақсадга эришиш баробарида 
тинч-тотув яшашимиз ва мамлакатни осойишта 
ва барқарор ривожлантириш учун қулай ташқи 
шароитларни яратишимиз керак. Бу диплома-
тиянинг вазифаси бўлиб, ҳозирги мураккаб гео-
сиёсий вазиятда жуда юксак касбий маҳоратни 
талаб қилади.

                             Қасим-ЖўмартТЎҚАЕВ.
“Адолатли Қозоғистон: қонун ва интизом,

иқтисодий тараққиёт, ижтимоий некбинлик”.

Туркистон вилоятида ўз маж-
буриятларини бажармаган 11 
нафар ер қаъридан фойдала-
нувчиларнинг шартнома ва ли-
цензиялари муддатидан аввал 
бекор қилинди. Шунингдек, ўз 
мажбуриятларини тўлиқ бажар-
маган 38 нафар ер қаъридан 
фойдаланувчиларнинг шартно-
маларини муддатидан олдин 
бекор қилиш юзасидан вилоят 
ихтисослаштирилган табиатни 
муҳофаза қилиш прокурату-
расига таклиф йўлланди. Бу 
ишлар вилоят ҳокими Дархан 
Сатибалди томонидан жиддий 
назоратга олинган.

– Ер қаъри ва карьерлардан 
фойдаланишда қонунчилик та-
лабларига риоя этмаётган корхо-
наларга нисбатан қатъий чоралар 
кўрилсин. Ҳуқуқни муҳофаза қи-
лувчи органлар томонидан ҳам 
дадил  ҳаракатлар амалга оши-
рилиши керак. Масъул бошқарма-
лар раҳбарлари, туман ва шаҳар 
ҳокимлари бу борадаги ишларни 
кучайтиринг, – деди Дархан Сати-
балди.

Штаб йиғилишида вилоят тад-
биркорлик ва саноат бошқармаси 
раҳбари Нуржигит Мирзахме-
тов ташкилот томонидан амалга 
оширилаётган ишлар юзасидан 
ҳисобот берди. Унга кўра, вилоят-
даги йирик дарё ва кўлларнинг сув 
муҳофазаси ҳудудларида ҳамда 
қишлоқ ва аҳоли манзиллари  яқи-
нида ноқонуний  ҳаракат қилган ер 
қаъридан фойдаланувчиларнинг 
лицензия ва шартномалари тўхта-
тилди. Бундан ташқари, ҳудуднинг 
Сайрам тумани, Қорамурт қишлоқ-

ларида  стратегик аҳамиятга эга 
“Буғли газ заводи қурилиши” ат-
рофидаги  ноқонуний конларнинг 
фаолиятини тўхтатиш юзасидан  
қонун доирасида ишлар олиб бо-
рилмоқда.

Н. Мирзахметовнинг сўзларига 
кўра, минтақада ер қаъридан фой-
даланувчи 175та ташкилот мав-
жуд. Улар 84та шартнома ва 91та 
лицензия асосида иш юритади. 
Карьерларнинг аксарияти Саврон, 
Сайрам, Ўрдабоши туманлари ва 
Арис шаҳри ҳудудида жойлашган. 

Вилоят раҳбари мутасадди 

идоралар ва бошқарма раҳбарла-
рига ер қаъридан фойдаланувчи  
корхоналар билан боғлиқ камчи-
ликларни бартараф этиш юзаси-
дан  топшириқлар берди. «Туман 
ва шаҳарларда ер қаъридан но-
қонуний фойдаланиш ҳолатла-
рининг олдини олиш мақсадида 
ташкил этилган тезкор  гуруҳлар 
ва ички ишлар органлари томо-
нидан қўшма рейд тадбирларини 
кучайтириш зарур», деди у.

Девон йиғилишида  вилоят ич-
ки ишлар бошқармаси бошлиғи 
вазифасини бажарувчи Бағланбек 
Айтбаев ер қаъридан ноқонуний 
фойдаланишнинг олдини олиш 
юзасидан  маъруза қилди. Йил бо-
шидан буён вилоятда ер қаъридан 
ноқонуний фойдаланиш бўйича 
жами 204та ҳолат аниқланган. 
Улар юзасидан тегишли чоралар 
кўрилган. Экология бошқармаси 
томонидан 91та маъмурий иш кў-
риб чиқилиб, жами 2234239 тенге 
жаримага солинган. 

Арис шаҳрида жойлашган ер 
қаъридан фойдаланувчи “Пон-
такрин” МЧБ бўйича вилоят тад-
биркорлик бошқармаси, вилоят 
табиий захираларни созлаш ва 
табиатдан фойдаланиш бош-
қармаси, Арис шаҳар ҳокимлиги 
ҳамкорлигида аҳоли орасида ту-
шунтириш ишлари юритилган. 
Жумладан, мазкур ер қаъридан 
фойдаланувчи билан “Тақир” май-
донида қум қазиш ҳақида 2008 

йил 27 августда тузилган 445-сон-
ли шартнома бекор қилинган.

Тадбиркорлик ва саноат бош-
қармаси томонидан туман ва 
шаҳарларда ташкил этилган ер 
қаъридан ноқонуний фойдала-
нишнинг олдини олиш борасидаги  
тезкор гуруҳларга қонунбузарлик-
ка қарши кураш алгоритми тақдим 
этилиб, уларнинг фаолияти қатъ-
ий назорат қилинмоқда.

Алгоритмга кўра, Ўрдабоши 
тумани тезкор гуруҳи томонидан 
Бодом қишлоғида ер қаъридан 
ноқонуний фойдаланишга оид 
қонунбузарликлар аниқланган. 
Бодом дарёси бўйида тошни қайта 
ишлаш цехи ва электр трансфор-
матори ишлаётган махсус кабина 
эшигига маҳаллий полиция томо-
нидан 7-сонли махсус муҳр босил-
ган варақа ёпиштирилиб, 4та ав-
томашина жарима майдончасига 
олиб кетилди.

Саврон туманида тезкор гуруҳ 
томонидан ер қаъридан ноқонуний 
фойдаланиш юзасидан 6та ҳолат 
аниқланган. 4та автомашина жа-
рима майдончасига етказилиб, 
чора кўрилди.

Шунингдек, тадбиркорлик ва 
саноат бошқармаси томонидан 
ҳудуддаги қонуний конларнинг 
фаолиятини назорат қилиш мақ-
садида тегишли ишлар олиб бо-
рилмоқда.

  Вилоят ҳокимининг  
матбуот хизмати.

  НОҚОНУНИЙ КАРЬЕРЛАРНИНГ 
ФАОЛИЯТИ ТЎХТАТИЛДИ

Туркистон шаҳри да теннис 
бўйича 12 ёшгача бўлган бо-
лалар ўртасида республика 
очиқ турнирининг тантанали 
очилиш маросими ўтди. Унда 
Астана, Алмати, Атирау, Ақтў-
бе, Шимкент, Талдиқўрған, 
Тароз, Кўкшетау, Туркистон 
шаҳар ва вилоятларидан 64 
нафар спортчи иштирок эт-
моқда. 

Тадбирнинг очилиш маро-
симида Туркистон вилоят жис-
моний тарбия ва спорт бош-
қармаси бошлиғи ўринбосари 
Жазира Мусимова иштирок 
этиб, спортчиларга муваффа-
қиятлар тилади.

     Вилоят ҳокимининг 
матбуот хизмати.

Астана шаҳридаги Ж. Ушкемпиров номидаги жанг санъатлари 
саройида самбо ва жанговар самбо бўйича катталар ўртасида жа-
ҳон чемпионати ўтди. Нуфузли танловда юртимиз шарафини ҳи-
моя қилган туркистонлик Нурила Асанқизи ғалаба қозонди. Жаҳон 
миқёсидаги мусобақада чемпион бўлган қаҳрамон спортчи юртига 
қайтди.

Туркистон темир йўл вокзалида уни мураббийлари ва яқинлари 
улкан эҳтиром билан кутиб олишди.

Чемпион Туркистон вилояти 1-сонли олимпия захиралари их-
тисослаштирилган болалар ва ўсмирлар спорт мактаби ҳамда 
Абдисалан Нурмаханов номидаги олимпия спорт мактаби тарбия-
ланувчиси.

Жамбил вилояти, Мерки туманида ёшлар ва ўсмирлар ўртасида от усти-
да чопиб кетаётиб, камондан ўқ узиш бўйича республика турнири ўтди. 

Унда иштирок этган вилоятимиз чавандозлари 2та олтин, 5та кумуш ва 
3та бронза медални қўлга киритишди ва умумжамоа ҳисобида 1-ўринни 
эгаллади.

 Медалларни қўлга киритган спортчиларнинг барчаси Туркистон вилоят 
миллий спорт мактаби тарбияланувчиларидир.

 НУРИЛА АСАНҚИЗИ – 

ЖАҲОН ЧЕМПИОНИ

БАЛЛИ, ЧАВАНДОЗЛАР!

 ЁШ ТЕННИСЧИЛАР КУЧ СИНАШДИ



Аҳоли сони 60 мингдан зиёд 
Қорабулоқ қишлоғи ҳокими 
Комилжон Абдулаҳадов билан 
суҳбатимиз самарали кечди. 
У қишлоқда олиб борилаёт-
ган ободончилик, тозалик ва 
бунёдкорлик ишлари ҳақида 
гапирди. Дарҳақиқат, бу бора-
даги янгиликларни газетамиз 
саҳифаларида ҳам мунтазам 
ёритмоқдамиз. Ўтган йил якуни-
га кўра, қишлоқ хўжалиги соҳа-
сидаги ютуқлари учун вилоятда 
биринчиликни қўлга киритган 
қорабулоқликлар обунада ҳам 
пешқадамлар қаторида бўли-
шига ишонч бор.

2-сонли “Қорабулоқ” туман 
касалхонаси бош ҳамшираси, 
обуна учун масъул Перизат 
Жақсибаева газетхонларимиз 
сонини 100 нафарга етказишни 
ваъда қилди. “Қорабулоқ” мак-
таби директори Муроджон Аб-
дуллаевнинг айтишича, барча 
нашрларга обуна “Ернур-пресс” 
МЧБ орқали уюштирилаётган 
экан. 

Орис қишлоғи ҳокимининг 
ўринбосари Ирсали Орти-
қов келгуси йил учун обуна 
“Қазпошта” ҲЖ, “ИП Умаров”, 
“Сайрам-пресс”, “Ернур-пресс” 
муассасалари орқали уюшти-
рилаётгани ҳақида батафсил 
маълумот берди.

Ушбу қишлоқдаги Т. Руста-
мов номли мактаб директори 
Кенжегул Даутова обуначилар 
сонини 60тага етказишни ваъда 
қилди. 62-сонли М. Анортоев 
номли мактаб жамоаси ҳам 

Туркистон, Саврон – Шомирза МАДАЛИЕВ. +7701-610-51-22.

Кентов, Сўзоқ – Рўзиохун МАДАЛИЕВ. +7708-824-20-97.

Қазиғурт – Хуршид ҚЎЧҚОРОВ. +7701-447-37-42.

Сайрам – Зокиржон МЎМИНЖОНОВ. +7702-278-96-90

Тулкибош – Мунира САЪДУЛЛАЕВА. +7747-144-60-71.

Жетисай, Мақтаарал – Мухтабар УСМОНОВА. +7701-257-36-97

Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 11000 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
2804. Навбатчи муҳаррир: Шаҳноза УСМОНОВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

33 йиллик та-
рихга эга нашри-
мизнинг мушта-
рийлари билан 
мулоқот қилиш 
мақсадида “Жа-
нубий Қозоғис-
тон” газетасининг 
бош муҳаррири 
Райимжон А ли-
боев, ўринбосари 
Муроджон Абуба-
киров ва камина 
Сайрам туманига 
ташриф буюрдик. 

“Обуна – 2025”

ФАОЛЛИК ЗАРУР...

 Хусусан, 34 битирувчининг 
25 нафари ЯМТда иштирок этиб, 
барчаси давлат гранти асосида 
олий ўқув юртларига қабул қи-
линган. 2023 йили эса грант со-
ҳиблари 19 нафар эди. Келгуси 
йили мактабни 26 ўқувчи тамом-
лайди. Ота-оналарнинг умумий 
йиғилишида давлатимиз томо-
нидан аълочи ўқувчиларга тақ-
дим этиладиган имтиёзлардан 
самарали фойдаланиш хусусида 
фикр юритилди. Устозлар, ота-
оналар ва ўқувчилар ҳамкорли-
гини давом эттирган ҳолда янги 
зафарлар сари дадил қадамлар 
қўйилмоқда.

 Учрашувда обуна масаласи 
ҳам муҳокама қилинди. Директор 
Улуғбек Бойметов ўқитувчилар 
жамоаси “Жанубий Қозоғистон” 
газетасига юз фоиз обуна бўли-
шини маълум қилди.

Ш. МАДАЛИЕВ.

Тасвирда: оқсоқоллар сар-
дори Тўлқин Саидмуродов “Жа-
нубий Қозоғистон” газетаси бош 
муҳаррири Райимжон Алибоев, 
директор Улуғбек Бойметов, 
ўринбосари Рўзибой Ҳасанов 
“Чоштепа” мактабида. 

Муаллиф тасвири.

“ЧОШТЕПА”
МАКТАБИДА

Тадбиркорлар Тажибек 
Мусаев ва Ержан Муста-
фаевлар Туркистон шаҳри-
да барпо этган “Арман-М 
school” умумтаълим мак-
табида фаол обуначилари-
миз – директор ўринбосари 
Шоира Анорбоева, кутубхо-
начи Гўзал Отаева ва бош-
ланғич синф ўқитувчиси 
Гулноза Латиповалар билан 
мулоқот чоғида таҳририят 
томонидан дарслик таъми-
ноти масаласида амалга 
оширилган ишлар ҳақида 
фикр алмашилди.

Мактаб кутубхонасига “Жа-
нубий Қозоғистон” вилоят га-
зетаси таҳририяти саъй-ҳара-
катлари, ўзбек этномаданият 
бирлашмаси ҳамда шаҳар 
маслаҳати депутати Дониёр 
Аюповнинг шафелигида 500га 
яқин илмий, бадиий адабиёт-
лар етказиб берилди. Бу иш 
келажакда ҳам давом этади. 

Директор ўринбосари Шои-

ра Анорбоева фаолиятини 
бошлаганига икки йилдан 
ошган мактабда ўқувчилар 
сони кўпайиб бораётганли-
гини қувонч билан қайд этди. 
Мактаб жамоасининг респуб-
лика, вилоят, шаҳар миқёсида 
эришган ютуқлари газетамиз 
саҳифаларида батафсил ёри-
тилмоқда. 

Келаси ярим йилликка “Ар-
ман-М school” мактаби 50 
нусха “Жанубий Қозоғистон” 
газетасига обунани давом эт-
тиради. 

Ш. МАДАЛИЕВ.
Суратда: оқсоқоллар сар-

дори Тўлқин Саидмуродов 
мактаб устозлари билан.

Муаллиф тасвири. 

Обуначиларимиз орасида 

“АРМАН-М SCHOOL”
МАКТАБИДА 

Та дбиркорлар Ержан 
Мустафаев ҳамда Тажибек 
Мусаевларнинг саъй-ҳа-
ракатлари билан Саврон 
тумани, Қорачиқ қишлоғида 
“Қорачиқ-М” умумтаълим 
ўрта мактаби барпо этилиб, 
фаолиятини бошлади. 

“Қорачиқ-М” қишлоқдаги “Ту-
рон”, “Қорачиқ”, Яссавий номли 
умумтаълим мактабларидан 
сўнг жорий йил сентябрдан 
фаолиятини бошлаган тўртин-
чи умумтаълим мактаб.

Директор А. Яссавий но-
мидаги ХҚТУ ҳамда Шимкент 
шаҳридаги М. Ауезов номли 
университетларда таҳсил ол-
ган Султонмурод Иброҳимов 
маориф соҳасида кўп йиллик 
тажрибага эга. 

Директор ва унинг ўринбо-
сари Ғиёс Турсунбоев билан 
мулоқот чоғида замонавий 
талаблар асосида барпо этил-
ган таълим даргоҳида ўқув-
чилар учун барча шароитлар 
яратилганлиги, 48 ўқитувчи 

380 ўқувчига таълим-тарбия 
бераётганлиги таъкидланди. 
Улар “Жанубий Қозоғистон” 
вилоят газетаси билан ҳамкор-
лик қилишга тайёр. Обунани 
уюштириш хусусидаги таҳри-
рият мактуби билан танишган 
суҳбатдошларимиз келгуси 
ярим йилликка мактаб устоз-
лар жамоаси умумхалқ ишида 
фаол иштирок этишига ваъда 
беришди. 

Оқсоқол Тўлқин Саидмуро-
дов мактаб жамоасига омад, 
зафарлар тилаб, дуо қилди. 

Ш. МАДАЛИЕВ. 
Тасвир д а:  “ Қорачиқ- М” 

умумтаълим мактаби директо-
ри Султонмурод Иброҳимов ва 
ўринбосари Ғиёс Турсунбоев.

Муаллиф тасвири.

Обуначиларимиз орасида 

“ҚОРАЧИҚ-М” МАКТАБИ
ФАОЛИЯТИНИ БОШЛАДИ 

Келаси ярим йиллик учун 
даврий нашрларга, хусусан, 
мустақиллик тенгдоши, 33 
ёшдаги она тилимиздаги 
қадрдон “Жанубий Қозоғис-
тон” газетасига обуна қизғин 
давом этмоқда. 

Кўп йиллар давлат хизмати-
да самарали меҳнат қилдим, 
айни пайтда фахрий ҳордиқ-
даман. Кентов шаҳар ҳоким-
лиги менинг кўп йиллик иш 
тажрибамни эл бирлиги, жа-
моат тотувлиги йўналишида 
қўллаш учун шаҳар фахрийлар 
кенгаши раиси ўринбосари 
лавозимига тавсия этди. Мен 
Қарноқ қишлоғи ҳокими бўлиб 
ишлаган йилларимда “Жану-

бий Қозоғистон” обунасини 
минг нусхага етказиб, режани 
ортиғи билан бажарганимизни 
эсласам, кўнглим ёришиб, ди-
лим ғурурга тўлади. Бу – шон-
ли тарих. 

 Обуна режасини бажариш 
учун ҳозир ҳар томонлама 
имконият етарли. Фақат истак, 
фидойилик бўлса, бас. Давла-
тимиз ўқитувчи, шифокор, му-
ҳандис ҳамда турли соҳадаги 
мутахассисларга ойлик, фах-
рий ҳордиқдагиларга нафақа 
пулини етарли миқдорда ўз 
вақтида тўлаяпти, бу фаровон-
лигимиз ифодаси. 

Кентов шаҳридаги меҳнат 
фахрийларини обунага уюш-

қоқли жалб қилиш мақсадида 
ташкилот ҳисобидан “Жанубий 
Қозоғистон” газетаси обуначи-
ларини 20 нафарга етказиш ус-
тида ишлаяпмиз. Вилоятимиз-
даги барча меҳнат фахрийла-
ри ташкилотлари фаолларини 
шу савобли ишга чақирамиз. 

Маъмиржон ЙЎЛДОШЕВ,
Кентов шаҳар фахрийлар 

кенгаши раиси ўринбосари, 
ҚР Фахрий фуқароси.

 ОБУНА � 
БАРЧАМИЗНИНГ 

БУРЧИМИЗ 

Кентов шаҳридаги “Чоштепа” умумтаълим ўрта мактаби ди-
ректори Улуғбек Бойметов ҳамда ўринбосари Рўзибой Ҳаса-
нов билан мулоқотда таълим даргоҳининг ўтган ўқув йилида 
эришган залворли ютуқлари билан танишдик.

Филология фанлари бўйича фалса-
фа (P/D) доктори, М. Ауезов номидаги 
Жанубий Қозоғистон университети 
профессори, Қозоғистон Журналист-
лар уюшмаси аъзоси Ёрмуҳаммад 
Мадалиевнинг номи илм аҳлига ях-
ши таниш.

Ёрмуҳаммад ака нафақада бўлишига 
қарамай, бугунги кунда ҳам қизғин ижод 
ва илмий изланиш билан банд. Шу кун-
гача адабиётшунос олимнинг олий ўқув 
юрти талабалари учун 13дан зиёд қўл-

ланмалари чоп этилди, қатор илмий мақола-
лари даврий матбуотда эълон қилинди. 

У сўнгги йилларда ўзбекистонлик ҳамкасб-
лари билан яқин алоқада илмий изланишлар 
олиб бормоқда. Бунга яқинда Тошкент шаҳри-
даги “Science and Innovation” MЧЖда нашрдан 
чиққан “Менинг муваффақият йўлим” энцик-
лопедик китобини мисол қилиш мумкин. Унда 
Ё. Мадалиевнинг фаолияти тўғрисида батаф-
сил маълумотлар мавжуд. 

З. МЎМИНЖОНОВ.

Топиб, ўқинг!

УСТОЗНИНГ МУВАФФАҚИЯТ ЙЎЛИ

обунада имкон қадар ҳисса қў-
шиб келмоқдалар.

“Қайнарбулоқ” мактаби ди-
ректори Салоҳиддин Анортоев 
газета саҳифаларида ўқитувчи-
лар учун қизиқарли мақолалар 
эълон қилинаётганидан мам-
нунлигини, жамоа аъзолари 
келгуси йилга 50та обуна рас-
мийлаштирганини айтди.

Шунингдек, туман таълим бў-
лими услубиятчилари Фарида 
Алматқизи ва Меруерт Шўнти-
кова, туман маслаҳати раиси 
Шамхат Холмуродов туман ич-
ки сиёсат бўлими раҳбари Жа-

набек Хамраевлар билан ҳам 
обуна мавсумини уюшқоқли 
ташкил этиш масаласи муҳока-
ма қилинди. 

Обунани ташкил қилишда 
яқиндан ёрдам кўрсатаётган 
газетамизнинг барча жонкуяр-
лари ва фидойиларига миннат-
дорчилик билдирамиз.

З. МЎМИНЖОНОВ.

Тасвирларда: сафардан 
лавҳалар.


